
				এই পাতাটির মুদ্রণ সংশোধন করা প্রয়োজন। 
Sa O
রবীন্দ্র-রচনাবলী
তপস্বিনী, তোমার তাপের শিখাগুলি
হঠাৎ যদি জাগিয়ে তুলি, তবে যে সেই দীপ্ত আলোয় আড়াল টুটে দৈন্য আমার উঠবে ফুটে । হবি হবে তোমার প্রেমের হােমাগ্নিতে
এমন কী মোর আছে দিতে । তাই তো আমি বলি তোমায় নতশিরে—
একলা আমি যাব ফিরে ।
বুয়েনোস এয়ারিস S a r (Sto?'< S. S. So S8
শেষ বসন্ত
আজিকার দিন না ফুরাতে হবে মোর এ আশা পুরাতে—
শুধু এবারের মতো
যাব মোরা দুজনে কুড়াতে । তোমার কাননতলে ফাল্পনি আসিবে বারংবার, তাহারি একটি শুধু মাগি আমি দুয়ারে তোমার ।
বেলা কবে গিয়াছে বৃথাই এতকাল ভুলে ছিনু তাই ।
হঠাৎ তোমার চোখে দেখিয়াছি সন্ধ্যালোকে আমার সময় আর নাই । তাই আমি একে একে গনিতেছি কৃপণের সম ব্যাকুল সংকোচভরে বসন্তশেষের দিন মম |
ভয় রাখিয়ো না তুমি মনে ! তোমার বিকচি ফুলবনে
দেরি করিব না মিছে, ফিরে চাহিব না। পিছে দিনশেষে বিদায়ের ক্ষণে । চাব না তোমার চোখে আঁখিজল পাব আশা করি রাখিবারে চিরদিন স্মৃতিরে করুণার,সে ভরি ।
সূৰ্য অস্ত যায় নি এখনো !

